
ÅRSMELDING FOR ULVIK BYGDEKVINNELAG 2024-2025
(Arbeidsåret oktober 2024 – oktober 2025)

Styret har vore: 
Åsa Gunnarsdottir			Kontaktperson
Astrid Jordal Børsheim		nestleiar og nettansvarleg
Svanhild Dybsland	 		kasserar 		 
Gunne Stana Dolve                             skrivar
Inger Djønne Vambheim		styremedlem
Ingrid Nummedal	 		1.vara 
Claudia Saathoff			2.vara 

Medlemmer
Laget har 51 medlemmer. Av desse er det 5 ungdomsmedlemskap med halv kontingent. Signy Øydvin har vore æresmedlem sidan 2007. 

Styremøte
Styret har hatt 8 styremøte og handsama 45 saker. 

Årsmøte 2024
Årsmøtet vart halde på Brakanes Hotel 14. oktober 2024. 18 personar deltok.

Aktivitetar gjennom arbeidsåret: 
26.november.  Omvising i Holmen Kulturpark.  Pål Drønen tok imot oss og viste oss rundt i Kølle huset. Han fortalde om det Holmen Kulturpark jobbar med og planar vidare. 

30.november, Jolemessa var i fleirbrukshallen. Det var færre utstillarar dette året, 16stk.  Messa var godt besøkt og nokon av seljarane hadde veldig godt sal og andre mindre eller ingenting.  Noko anna arrangement gjekk føre seg i same tidsrom som jolemessa laurdagen. Styret bestemte å halda seg til den same helga som før grunna at mange kjem til Ulvik for å kunna få med seg fleire ting som skjer denne helga. Messa i Ulvik er spesiell i høve til utval. Det vart ikkje annonsert i avisa grunna kostnad, men facebook og andre informasjonskanalar vart brukt

Sundag 4. januar arrangerte bygdekvinnelaget og soknerådet juletrefest på Omsorgstunet. Det kom mellom 70 og 80 gjester. Det var eit vellukka arrangement der me tok med oss det som kunne gjerast betre enn året før. Ungane virka å kosa seg og det var veldig kjekt å sjå at vaksne folk frå bygda kom for å vera med også.

18.januar var me med å markera oppstart av friluftslivets år i Holmen,  Dette i samarbeid med 4-H, Turlaget, Ulvik Idrettslaget, Ulvik Hjelpekorps, Ulvik og Eidfjord Bondelag og Helselaget. Laga delte seg på 4 stasjoner og bø på ulike aktivitetar, drikke og mat. Maskoten til turlaget kom og gjorde stor lykke.

25.februar fortalde May Britt Øydvin oss om Norsk og Vestlandsk strikkehistorie. Kjekk kveld med mykje spennande historie. Her var det godt oppmøte med 30 personar samla på Elvatun.

04.mars markerte me Kvinnedagen. Tema var folkehelsa og kvinnehelsa der  Frøydis Gullbrå fortalde frå sine reiser og erfaringar frå Madagaskar.  Frøydis er lege og hadde mange bilete og det var eit interessant tema. Det var 8 damer som kom den kvelden på Elvatun. 

5.april var det Bygdekvinnestreif på Osterøy der Åsa deltok.  Der var ei dama som syr om gamle dukar og anna til fine skjorter og anna. Ho fortalde og viste oss sitt arbeid. Også fekk me besøka ein gard der dei har tatt vare på gamalt gardstun og bygningar og inviterer til besøk av grupper.  I smia var det ein etterkommar på garden som smidde ymse nyttige ting og mange kjøpte seg for eksempel hanker i smijern. 

25. april var me på Oppheim Gard hos Alis og Rolf Tore. Dei fortalde om drifta der alt dei dyrkar er økologisk. Rolf Tore er godt utdanna innan økologisk dyrking med meir.  Også viste dei oss bryggeri som dei driv i lag med andre. Og nokon fekk smaka.  Det var trongt men koseleg med flott utsikt over bygda. 25 frammøtte.

10.mai arrangerte Turnemnda tur til Galleri Guddal.  Der fekk me god suppa til lunsj og kake og kaffi.  Etterpå fekk me historia om tunet og omvising i galleriet av eigaren Gøril Guddal. Me såg utstilling av biletkunstnar Arvid Petterson og utstillinga til vevkunstnar Helga Skålnes.  Me køyrde 3 bilar 10 damer og 1 mann var med.  Denne gongen inviterte me med 1 syrisk dame og 2 ukrainske som har hjelpt oss å få ut informasjon om dei 4 turane me har hatt for friluftsliv og inkludering.  Dei har også hjelpt med tolking på turane.

17. mai stilte Ulvik Bygdekvinnelag med flaggborg ved gudstenesta, 6 flotte damer i bunad.

24.mai hadde me tur i Åsen til dagsturhytta i regi av Friluftsglede og inkludering. Turlaget og Helselaget fortalde der om sine aktivitetar og det var leik og mat og drikke.  Det var også loddtrekning med flotte gevinstar til bruk i naturen som UBK handla inn. Det var 18 stk med. Laget søkte støtte til Norges Bygdekvinnelag sitt prosjekt for å markera friluftslivets år og inkludering. I søknaden sa me at me ville laga til 4 lågterskelturar og dermed fekk me kr.10 000 for kvar tur.    

[bookmark: _Hlk210808264]14.juni var det tur nr 2 i regi av friluftslivets år og inkludering,  til Osaflorane.  Me hadde grilling og natursti. Det vart loddtrekning med flotte gevinstar til bruk i naturen.  Ein fornøgd gjeng var der i flott vær.  26 personar deltok.

20. og 21.june deltok me med sal av lappar i Holmen på Holmen kulturpark sitt Matsymposium.  Fredag 20.var det lite sal for oss men laurdagen var betre. Me har sagt at me er villige til å vera med neste år og då kun på laurdagen.

23. juni var det jonsokfeiring ved Omsorgstunet. Ein del av damekoret Songria stilte opp og song for oss.  Det var brurefylgje med spelemann og det heile. Ulvik idrettslag hadde ansvar for leikene og Ulvik 4H for bålbrenning.  Ca 50 frammøtte.

22.august hadde me kosekveld i Åsen ved Birgeflatane. Turen sto på aktivitetsplanen og vart også i regi av friluftslivets år og inkludering som tur nr 3. Det vart ikkje overnatting. Det var 10 frammøtte og 6 av dei var frå Ukraina. Ukrainarane nytta høve og fant mykje flott sopp i skogen rundt oss. Alle hadde med seg noko mat.  Me hadde litt leikar, litt song og me kosa oss med maten og forteljingar til kvarandre. Her var det også loddtrekning med fine utelivs gevinstar. Me hadde teltet til Bygdekvinnelaget, stolar og tepper og sat der til det var ganske mørkt. Alle hjelpte med å rydda og pakka ned teltet.

9.september var tur nr 4 i regi av friluftslivets år og inkludering, til Tunheim.  Der fortalde Ulvik hjelpekorps om sine aktivitetar og Geir Ystanes for 4H fortalde om gapahuken Gløggtun og korleis dei måtte jobba for å få den opp der den står. Me grilla pølser og pinnebrød og det var loddtrekning med gevinstar til bruk i naturen. 14 personar deltok.

23.september var det kurs i pølselaging. Me fekk kokken Anders Handal Nilsen som instruktør.  13 stk var med på kurset deriblant 5 menn. Alle gjekk nøgde heim med pølser.

4. oktober var me klare med lapperøre for å selja på torgdagen.  Den vart avlyst grunna været som herja natta før og at begge vegar til Ulvik var stengde om morgonen.  Lapparøra vart delt mellom folk og ein del vart donert til Ulvik Omsorgstun. 

Kurs
Åsa og Astrid deltok på kurs i bruk av heimesida i regi av Norges Bygdekvinnelag som var digitalt.  Valnemnda var også med på digitalt kurs for kick start for valnemnder.

Årsmøte i Hordaland Bygdekvinnelag
8.og 9.mars var det 3 stk frå Ulvik Bygdekvinnelag som deltok på årsmøtet på Hotell Ullensvang.
Liv Kolskår var vald til leiar i Hordaland Bygdekvinnelag frå 2024.

Eiga
Laget eig aksjar i Hardangerjakt og 1aksje i Husfliden på Voss. 		
Dåpskjole til utleige. 
Webcamera, headsett, projector, lerret, mikrofon, høgtalar og pc. Torgtelt, 3 bord  og rollup

Arkiv
Eldre protokollar mm. er lagra hjå lokalhistorisk arkiv/Ulvik herad. 
Digitalt arkiv «Google drive» vert nytta.

Gåver
Prosjekt midler frå Friluftsglede og inkludering  kr.40 000,-
	
Representasjon	
Gunne Stana Dolve har vert laget sin representant i Cittaslowrådet i Ulvik.
Åsa har vert representant i Hardanger Matsymposium. 
Astrid Ettestad er med i styret i Hordaland Bygdekvinnelag.
	
Anna	
Det er sendt velkomstbrev og blom til 8 nyinnflytta kvinner. 

Vevstova, Jonsokbrurebunadsnemnda og dåpskjolekontakten har eigne årsmeldingar. 


Ulvik, 12.10.2025 
Styret i Ulvik Bygdekvinnelag
Ulvik Bygdekvinnelag org nr 986642099		ulvikbygdekvinnelag@gmail.com

